
Bukki ak Leg

Lég mala wu yeewu la te bari pexe. Waaye |éeg-léeg, xelam nax ko.

Benn bis dafa dem ca toolu fiebbe Baay Méodu di sacc. Ba fiu ko
jappee, danu yeew tank ya, takk ko ci benn banqaas, bopp ba féete
suuf. Ca la tabbi ca ndégg-séréx goo xam ne xamul nu mu ciy génne.
Ca noona, Bukki egsi fekk ko ca woowa melokaan, ni ko : « Ah ! sama
waay ji, tey sa caay-caay gi réer na la. Tey, loo ma més a def ci lu

metti dinaa ko feyu. » Lég tiit lool tambalee lal ay pexe.




Ci melokaan wii la ko fekk : dafa banku ba mel ni Sifieel, lem nopp ya

ca kaw yaramam, boole ci di lox. Ndeysaan, mu mel ni du Lég mi fiu
xame woon yeewu ak naw boppam. Yérémtalu woon na lool.

Ca noona, mu daldi sakku ci Bukki mu wallu ko, ci ay kaddu yu daw
yaram : « Aah ! Bukki sama wéllare wu baax wi, wu bari yérmande ,
xam naa ne doo ma topp ci samay toon.

- Jéggal laa dégg ? Waaijal, allaaxira nga jém.

- Sama waay ji, yérém ma ; kon tee nga maa ban a teg li ma gén a ragal.
- Loo gén a ragal ? Poson, safara, walla lab ?

- Rikk waay, bul ma tabbal ci Aiax mu séq ; loolu moo rayoon sama

maam.




- Aah ! kon loolu ngeen di bafi ? Waaw gdéor ba nga ma ko xamale.

- Sama wéllare, jéggal ma, xam naa ne ku baax nga.

- Jappal ne li nga ragal lool ba noppi xamal ma ko, ci laa lay
mbugale nag. »

Lég jooy ba sonn, sukk sakku ndimbal ba sonn, terewul Bukki daldi
koy boot yébbu ko fa fiax ma gén a baree.

Naka la Bukki egsi rekk, daldi ko ne : « Fii moom dina baax,
waccal gaaw.

- Bii béreb raglu na lool, fan la sa yérmande nekk ? Bul ma def lii, bul
ma sanni ci béreb bu |éndém bii. Gis ko rekk jural na ma yaram wuy
metti.

- Faww ma jémale la fi ngay bain a jublu. »




Ci noonu, Bukki yéotu noppu Lég yu gudd ya, daldi koy xalab fa fiax

ma gén a [éndéme. Ngir fésal mbégteem, Bukki toftal ci ay ree, yaakaar
ne moo rey gaynde gi.

Ba Lég nee cépp, la xam ne raw na ; ci la ne gees Bukki, ne ko :

« Jéréjéf! » Mu daldi ree. Naka noonu, mu firi nopp ya, yéngal geen
ga, tambalee ree ak a feefi ca biir fiax ma. Bukki xam ne Lég naxati na ko.
Mu matt baaraamam wiccax, tambalee xalaat nu muy def ba jotaat
ci Lég. Ca la delloo ca boroom tool ba, Baay Méodu, ngir xamal ko ne
saay-saay bi réccati na.

Baay Méodu ne ko : « Waaw leegi, lu ciy pexe 7»

Bukki ne ko : « Xanaa, wéri ko rekk. »




Baay Méodu yéemu, ne Bukki : « Kai ngay yeewu ci Lég 7 Naka la

def ba récc 7 »

Bukki ne ko : « Ci xelam mu fiaw mi la jar ba récc. »

Baay Méodu tontu, ne : «Loo bégg a wax foofu ? Nu mu deme ca
dégg-dégg 7 »

Bukki ne ko : « Moom daal, yérémtalu na ngir ma bayyi ko. Dafa ma
gémloo ne moom all bu bari fiax te |éndém rekk la ragal. Man itam,
ngir feyu, ma sanni ko fi mu wax ne fa la ragal. Ndekete yoo, ay fax
donn la, nii daal la récce. Yemu ca, ndax dafa caa boole itam di ma
naawal soog a dem.

Baay Méodu addu ne : « Kawtéef ! Moo Bukki, loolu nu mu la mén a dale?
Yaw daal, ba leegi yeewuwuloo ci caay-caayu Lég googu. Li mu bégg,

loolu la lay gémloo ne moom la ragal.




Béy wéy na mbuus, leegi nanu def ay pexe ba jappaat ko. Naam du

yomb, waaye sunu sottantee xalaat, yaakaar naa ne dinanu ko
teg loxo.»

Ci la Baay Méodu woowe njabootam, gbor ak jigeen, iu and ak
Bukki dem wéri Lég. Bukki moo jiitu ngir ydbbu leen fa mu ko sanni
woon. Ba fiu eggee ca béreb ba, séenufiu sax luy niroo ak Lég. Te-
rewul iu tasaaroo ci all bi, ku nekk am fu mu jublu. Nu yendoo wér
ba ngoon jot, gisufiu dara.

Ca éllég sa, Yaay Faatu, soxnas Baay Méodu, daje ak Golo, laaj ko

ndax gisul LEg. Mu xamal ko ne Lég soriwul, nuyu na ko lu yaggul

dara.




[

Cinoonu, Yaay Faatu woo fieneen fii, ngir fiu jublu fi leen Golo joxof.
Bi Aiu doxee tuuti, fiu dégg luy yéngu, fiu foog ne moom la ndekete
Cokkeer la. Ci kanam tuuti, Bukki daldi yuuxu : «Lég ! Lég ! Foo
nekk 7 »

Baay Méodu ne ko : « Naka ngay wére saay-saay bu mel ni Lég di ko
woo ? Lii moo tax du jég ci di la nax.

- Wallaay du loolu sax, bégg fiu japp ko donn a ko waral. »

L&g mi leen soriwul, ne nemm fa mu laqu, di leen gis. Nu wéndeelu ci

all bi ba sonn gisufiu dara. Boole nafiu coono, xiif, mar ak nagar. Ana

lu gén a metti lii ?




Baay Mdéodu mere Bukki, di ko tékku ngir cagganteem. Mu ne ko :

«May naa la haari fan, boo ko jappul indi ko fii, dinaa la teg daan yi
ma ko naroon a teg. »

Bukki jaaxle lool, nekk ci fitha bu réy ndax melokaan wa mu fekkoon
Lég ca garab ga. Ci la daw jém ca dex ga, fas yéene fa yendu ndax
Lég fekk ko fa. Yaakaar na ni, fu LEg mén a nekk, dina naansi balaa
jant a so.

Fa la yendu, boole jaaxle, xiif, coono ak gacce. Ba muy laata fiibbi, la
séen Lég mu taxawe nale, jakkaarloo ak moom. Bi mu dawee wuti ko,

Lég ne waat mes ci biir gott bi. Bukki yenu loxo ya, yoor bopp ba ndax

jaaxle.




Ci la jooy, xel ma dem ca la koy xaar te [épp di jéfi ngudd-nopp gi. Ba

app ba jotee, ca la Bukki dellu ca Baay Méodu ngir jébbal ko boppam.
Bi mu egsee lii la wax : « Baay Méodu, ca dégg-dégg, indiwuma Lég ;
Leegi lu la neex def ma. »

Baay Méodu wéet ak njambootam laaj leen kenn ku nekk lu mu xalaat
ci mbir mi. Nii ne Au génne ko dékk bi, fii ne Aiu alamaan ko. Kenn ci
fnoom ne : « Nanu ko baal ndax bayyiwul Lég ci cobareem te itam lekkul
Aebbe ji.» Ndegam fi épp nee naiu fiu génne ko dékk bi, Baay Méodu

ne Au génne ko dékk bi. Ci noonu, mu woolu Bukki. Ci lanu séen Bukki,

muy kayan-kayani di néw.




Bi Bukki egsee, yérémtalu, ki ne woon iu baal ko tuur na sax

ay rangoon.

Laata Baay Méodu di wax daan yi, ci la Lég egsi. Kenn indiwu ko moo
Néw ci coobareem. Ginnaaw bi mu waxtaanee ak njegenaayam, lii
la wax Baay Méodu : « Moom mii di Bukki, deful dara Iépp man la.
Dafa fekk ni, ay xel dafiuy sutante. Moo tax, fu ma ko fekk defloo ko
njombe. »

Ci kaw seenug déggu, Baay Méodu baal leen hioom fiaar népp. Lég ak

Bukki andaat di wéy. Naar fii, dufiu and te dufiu taggoo.




Laaj yi

Kan moo waxoon fiu baal Bukki ?
Ndax Bukki mujj na japp Lég indil ko Baay Méodu ?
Ndax Baay Méodu moo tann daan yi Aiu war a teg Lég ?

Noo gise nekkinu faar fiii di Bukki ak Lég ?




Rébbkat, Leég ak Jasig




Rébbkat, Lég ak Jasig

Benn bés la woon, Jasig ak i doomam xiif lool. Toog nafiu ay ayu-bés
lekkufiu dara. Mu jél dogal ne day génn dex gi ngir wuti lu mu lekk
moom ak doomam yi. Ca jamano jooja méngoo ak noor, dex ga wacc
na ba ndox ma mujj leen a sori. Nu ngay naan ak a neb, di yéy seen
béf yu fiaw ya ndax xiif bu tar. Ca xiif bu metti ba fiuy jankoonteel,
aw mar dolleeku na ca ba seen ginnaaw ya wow konn. Ndeysaan,
seen xar-kanam ya wone na aw tiis ak ag jaaxle. Njabootam gaa
ngay jooy, te amul menn pexe. Loolu tax na mu fatte boppam. Li ko

yitteel mooy fu muy jaar ba am ab dund.




Ca noona, ab rébbkat egsi ne ko : « Waaw Jasig, naka nga def ba sori

sa dékkuwaay ba nii ?

Ca la ko tontoo ne : « Dama doon doxantu ak sama xale yi. Ci noonu,
la ndox mi daw ndax noor bi fiu nekk. Leegi nag, maa ngi jankoonte
ak xiif bu tar man ak samay doom. Li wér te wéor mooy sonn nanu
lool te lott naa ci wut pexe. Ca dégg-dégg, boo nu ci ménoon a dim-
bale nu jél. Noo bokk all bi te xam naa ne ku laabiir nga. Ca jamanoy

maam ak maamaati-maam, mésuloo fekke lu fimaw. Te itam, ci yax bu

réy nga bokk. Kon defal sa ménin ndax luy jot, jot na gannaaw loru. »




Ca la rébbkat ba tege ay ngannaayam. Donte xam na ne Jasig ku

goreedi la, taxaw na ngir dimbali ko. Jasig moom, ma ngay wéy di
saraxu ak a sakku ndimbal ci rébbkat bi. Rébbkat ba nangu na koo
dimbali ci kaw su juram gi ak xaleem yi naansee mu may leen jamm.
Jasig waatal ko ci bakkanu njabootam ne dootul teg fitna juram gi ak
xaleem yi. Dolli ci ne ko, bumu ci am benn xel-fiaar.

Rébbkat dellu ne ko : «Jasig, sa ngoreedi umpul kenn, waaye fexeel
ba samm say kaddu. Lii nga wax daal, na nekk looy jéfe ba éllég doo
ma gis di ségg.»

Jasig dellu yeesal nginam. Waat na ci digganteem ak téraayu

bammeelam ne li mu wax dina ko def. Rébbkat bi doyloo li mu dégg.




Naka noonu, Rébbkat daldi faggu ay jumtukaay. Ci la faggu xanci

guy, rabb ci ag buum, fas-yéene delloo Jasig ak njabootam ga ca dex
ga. Ba mu noppee, dafa tegle doomi Jasig ya ca kawam, takk leen ba
fu def wenn say. Ca la leen yenoo jém ak fioom ca dex ga. Ndaw yen
bu diis, njaboot gépp ci kaw boppu benn nit.

Ca yoon wa, Rébbkat a ngay woyantu naan : « Ndax Yalla sama nja-
boot mucc ci Jasig. Dootufiu ragal dara su fiuy sangu walla Auy naan
ca dex ga. Ci la doxe tank yu dégér jém ca dex ga. Jasig jaa nga naan

ca xel ma : « Xiif ak njagare jeex nafiu, tey la Iépp di leer. » Li Rébbkat

di dem lépp, Jasig a ngi lamb doom ya ba xam ndax kenn waddul.




Naka la Rébbkat egsi ci dex gi rekk, ndox mi yem ko ci jumbax. Waaye

Jasig Aaan ko mu gén a dugg. Ba ndox mi eggee ci mbaggam,
mu daldi ko ne fii baax na. Ca la ko Rébbkat waccee moom ak
njabootam. Naka la leen yewwi rekk, iiu tambali koo wér-ndombo ak
a caw i geen. Woraange bégg a dugg, Jasig a ngi tambalee jambu,
wax lu dul dégg. Ca la ko Rébbkat laaje lu xew ak lu mu nar. Jasig jege
Rébbkat déey ko : « Déglu ma bu baax, sama waa ji, réy nga, duuf

nga. Xam nga li ma bégg a wax. Sunu xiif bu metti bii, ménunu la bayyi

nga deme noonu. »




Jasig tambalee bombalante ay naam, ak a siii béfam yu faw ya.
Li mu nar mooy, lekk Rébbkat, moom ak ay doomam, gannaaw ba
mu leen génnee ci guuta. Ci la Rébbkat xame ne, Jasig taxaw na ci
wor ko. Mu ne ko : « Man ak yéen ci suba ba leegi, nammu leen ci man
lu dul fajee ma seen xiif, yéen ay workat ngeen. Lenn de xam naa ko,
kuy wér ku goreedi ba daje ak Jasig, jappal. Waaye nag, éllég du ai,
du reer waaye lu mat a sédd la.» Noona, kersa daldi japp Jasig.
Ca la xamale Rébbkat ne dufiu ko lekk lu dul ne dafioo am ku leen atte.

Nii, ndax atte leen dina yomb ? Xanaa nu xaar ba xam nu wannent

di mujje ak i bétam.




Bi Aiuy daaneel rekk, Fas daldi egsi ak raggaay ba ndax xiif. Kon mooy

attekat bu jékk bi. Jasig ne ko : «Balaa ngay naan, atteel li nga fi
fekk.» Bi mu ko nettalee ni mbir mi deme, Fas ne ko : «And naa ci i
ngeen bégg a def. Moom mii de, ku fiakk yérmande la ci jur gi,
rawatina ci nun. Gis nga nii ma mel? » Ngir dégéral fi mu japp, Jasig
ne Au xaar beneen attekat. Xelu Rébbkat xaw a dal.

Naka lafiu daaneel, Mbaam daldi egsi ak jeexaayam, yaram wa am ay
gaai-gaan. Bi iu ko xamalee mbir mi, la ne Jasig : « Lu ngeen di xaar

ci lekk kii ? Ku bon a ngi nii, ku amul benn toppatoo ci jur gi, xanaa di

séf lu diis ak a déor. »




Bi Mbaam di daaneel rekk, la Njombor Seen di egsi ak noppam yu

gudd ak geenam gu gatt. Noonu, Jasig daldi ko yegge coow li ngir
mu joxe atteem. Ci la laaje Jasig nu Rébbkat def ba indi ko fii moom,
doomam yi ak seen diisaay. Jasig ne ko : « Dafa maa bootal sama
doom yi, takk nu ba mu dégér, mu yenu nu. Ca dégg-dégg, noonu
la xuusee ak nun ba fii. » Lég ne ko : « Yaw ak sa njaboot gépp la
buubandoo, loolu nu mu mén a nekke ?

- Sallaaw de, daj na dégg laata mu nuy indi fii.

- Bala maa mén a atte, faww ngeen jaar fa ngeen jaaroon. »

Ca noona la Rébbkat takkaat Aioom Jasig, yenu leen, deloo leen fa mu

leen jéle woon. Mu mel ni Rébbkat a ngi tambalee mucc ci pexeem

Jasig. Nu topp mbir mi ba xam fu muy muijj.




Naka la leen delloo foofu, Lég ne ko : « Ku baax, loo wax ci ndawal lu

bari lii 7 » Rébbkat bi ne Lég : «Sa wax jii de xanaa mooy pexe jeex
na. Ginnaaw li ma ko defal 1épp, yéeneem mooy mu lekk ma, waaye
yéene néeg la boroom a cay fanaan.» Noona, Rébbkat yeenuwaat
Jasig ak doom ya, and ak Lég, jém seen dékk. Naka lainu egsi ca pénc
ma, am ku ne Rébbkat : « Musiba tabbi na ci sa njaboot. »

Rébbkat ne ko : « Gaawe ma, lu xew sama kér ?

- Sa doom ju jigeen ji moo feebar. Feebar bu yéeme ndaxte nee nafiu
kawaru Lég kepp moo ko mén a saafara.

- Aah, xana nu sant Yalla mi ma boole ak Lég mii. »

Rébbkat daldi digle fiu yewwi xaj yi ngir fiu tonal Lég.




Naka la LEg xame ne Rébbkat ci ay tankam la jém, ci la defaraat

taxawaayam. Mu ne waayam ja : «Nii daal nga ma nar a delloo
njukkal. Ndaxam dey, su dul woon man mii, tay nga fanaani ci biiru
jasig ya.»

Ca noona, laata xaj yi di fiéw, Lég faq na ne mes ci biir all bi. Foofa la
xamale mbokki rabam ya ne lu Jasig di bon bon, Rébbkat bee ko yées.
Mu mel ni Rébbkat fayul naar ba xoromam. Bés booba la njomboor
dakkal ndimbalam ci nit. Yemu ca waaye artu na mbokkam yépp fiu

teey ci seen diggante ak nit Ai. Doomu Rébbkat ju jigeen noona itam

la fa jaare hakk bakkanam.




Laaj yi

Kan moo jékk a atte diggante Rébbkat ak Jasig ?
Man pexe la Lég lal ba musal Rébbkat ci Jasig ?
Naata attekat la Jasig déglu ?

Lan njangat nga def ci xew-xew bii ?




Naari dékk yu seexoo




Naari dékk yu seexoo

Goorgi Saar kilifa gu mag la, dékkoon ci dékku cosaan bu siiw, bu
tuddoon Mbéri, féete ci goxu Bawol. Yalla mayoon ko tur, suuf su
yaatu, jur gu bari ak njaboot. Soxnaam su fiuy woowe Diboor nekkoon
ku yiiw, ku xam teraanga te farlu. Bi fiu séyee at yu néew, Yalla may
leen ay seex: Aadama ak Awa, di géor ak jigeen. Seen waajur yar leen
ci déggu, jom ak ngor. Masurioo féewaloo, iépp xam leen ci fonk kilifa,
ba ni Aadama nekkee waxambaane, Awa doon njagamaar. Benn bés,
seen i waajur wax leen ne : « Déggooleen, bennooleen, deeleen diisoo
te bu leen réeroo mukk. »

Yaggul dara, Awa di waaj a séyi Ndéem, dékk bu mag nekk ci sowub
Mbéri. Bésu muur bi, ay mbokkam di ko Aaax naa ko : « Bul génn te
taggoowoo te bul xuloo ak say goro. » Ilimaanu dékk bi jég tiim ko di
ko Aaanal. Bajjanam di taggaate, sarxolle yi xumb lool. Aadama wéet

lool, fu mu tollu di xalaat waaye léeg-léeg mu dem seeti ko fiu diisoo,

nammantiku.




At yu bari jall na, Aadama jaboot lool ba noppi boole ci am ay seex. Awa

it njabootam magg nanu. Seen fAaari njaboot yi di nemmeekoonte,
di demalante ak a dimbalante. Naari dékk yi, Aiépp xam nafiu jaxasoo gi
am seen diggante ba ku ne di leen roy.

Balaa seen waajur yi di laqu, Au dajale njaboot gépp mag ak ndaw, géor
ak jigeen.

Géborgi jél kaddu ne leen : « Saxleen ci bokkoo, fexeleen am bés bu ngeen
di daje. » Seen maam Diboor fattali leen njarifiu mbokk teg ca dénk leen
kaddu yii : « Buleen yaq seen alal, bu leen xeebante. »

Weer ci kanam, Maam Géorgi faatu, dékk bi fees dell ak ay gan, mbokk
yépp teew, ku ne di seede lu baax ci moom. Nii di wax jikkoom, Aii ag
njambaaram, fiee seen kéllare ak moom.

Bésu sarax bi, njabootu Awa ak waa Ndéem yépp and fiéw Mbéri. Askanu

Ndéem seetlu ne Aadama ak Awa ni fu seexoo, la seen njaboot seexoo.

Noom Aépp bokk wax ne : « Kon kay nanu seexale fiaari dékk yi. »




Kilifa yi nekkoon ci jotaay bi wax ne dékk bu ne nafiu amal am ndaje.

Ca éllég sa, boroom dékk ba woo kureelu ndaw i, mbootaayu jigeen
Ai ak daayira ya ca pénc ma. Bi mu jélee kaddu, mu tambalee leeral
seexoo bi fiu amal seen diggante ak waa Ndéem. Ndaw fii feefial seen
mbégte, and taxaw temm ci loolu. Waaye Faatu ak Demba samp ab
laaj jéme ko ci njarifiu seexoo bi. Abdu, imaam bi, ne ko seexoo mooy
lekkaloo di amal ay yéngatu. Astu mi jiite jigeen Ai yokk ca ne loolu
day gén a dooleel jigeen fAi. Paate silmaxa bi ak Ayda miy soox ne
seexo0 gi mén naa jur booloo ak way-laago yi.

Ca céppaandaw ga, iépp nangu, ku nekk ne séobu na ci seexoo bi.
Boroom dékk bi Aiaax askan wi wax ne : « Xeet yépp, diine yépp,

tarixa yépp, mag ak ndaw, gdor ak jigeen fiépp a bokk. » Mu sant

mbooloo mi, gérém leen, ku ne fiaan ci diineem. Nu daldi t&j ndaje mi.

Bi nga xamee ne jél nanu dogal bi, boroom dékk bi xéy woo njiitu
kureel gu ne.

Nu waaj, takk sareet yi, wuti Ndéem. Ci yoon wi, fu Au romb, Auy
rafetlu xalaat bi. Bi fiu yeggee, fekk waa dékk bi yépp, gbor, jigeen,
mag ak ndaw dajaloo di leen xaar.

Bi saafoonte bi jeexee, Yaay Awa, boroom dékk bi, dalal gan fi, fattali
déggoo gi dox diggante faari dékk yi.

Baay Musaa, boroom dékku Mbéri daldi nuyoo, jottali cant ga waa
dékkam. Mu ne leen, sunu jéego yi, li ko waral mooy bégg nu sumb
seexoo gi nu doon waxtaane.

Yaay Awa, boroom dékku Ndéem tontu leen ne ci waxtaan woowu
ngeen nu fekk. Mu yokk ci ne : « Daayira yi, mbootaayu jigeen fii ak
ndaw Ai ak way-laago yépp a nangu. » Digal na leen ne : « Nanu farlu,
takku te taxaw, ban a boddi kenn, bai a xeeb kenn, ban a ginnaawal

kenn. » Mbooloo ma japp gaawu bii di Aiéw ngir jémmal seexoo bi.

Imaam def naan fu yékkati jotaay ba.




Naari dékk yi déggoo naiu ci bés bi iuy amal xew-xew bi. Bés bu mag

lay doon ndax dékk yu mag te am cosaan fioo ko séq. Népp a ngi koy
wadjal ndax diiru fetti fan lay am. Dékk bu ne joxe na koppar yu bari
ngir Au toppatoo lekk yi ak naan yi. Ndaw i war naiu wut ay siis, ay
baas, ay sabar, ay rajo ak 1épp lu aju ci bés bi. Naari boroom dékk yi,
Yaay Awa ak Baay Demba pérye nafu yeneen boroom dékk yi ak
taskati xibaar yi. Ndawu nguur gi ak boroom daraja yi ak meeru gox
bi Aiépp a war a teew. Jigeen fi jénd nafu ay piis yu niroo ba fiawlu,
def seen |étti aada ak seen i takkaay. Ndaw i fioom itam wut seen i
niroole, di taggatu ci bére, ci kuppe, ci fecc ak woy.

Naari dékk yi tann ay mag, ay ndaw, ay géor, ay jigeen ak ay way-laago
ngir Au taxawu bés bi. Yégle nafiu ko ci luuma yi ak rajoy gox bi. Kilifa

yi dénk nafiu Répp ne : « Nangeen and ak yar ak teggin tey mufa-

lante, te yaatal gan Ai. »

Gaawu tey bii ci la Auy amal bés bu réy bi fiu doon xaar. Suba teel,

waa Mbéri war a dalal xew-xew bu jékk bi, baas nafiu, ranale siis yi ci
pénc ma. Kureel giy taxawu bés bi, rey nanu nag yi ; saaku ceeb yi ak
ndugg mi, 1épp a ngi tege. Sabar yaa ngi sajj, rajo yi di teg ay woy,
nit Ai tambalee génn.

Waa Ndéem takk nanu sareet yi, jigeen Ai ak gdéor fi, ku ne safise.
Kumba sol na robbam jél ay beekeem, Samba sol xaftaanam doom ji
di ko wommat.

Yaay Awa naaxaat leen ci kaddu yii : « Nangeen and ak yar ak dal, te
yaatal xol yi. »

Mu teg ci ne : « Bu kenn xuloo, bu kenn naayoo walla di sooke coow. »
Népp yéeg nafu ci sareet yi, Yaay Awa dugg ci daamaram and ak
boroom kéram, Kumba ak Samba. Mu jiitu wuti Mbéri, sareet yépp
ran topp ci moom.

Sabar yaa ngi tégg, yoon wi xumb lool, pénd bi di jolli. Dékk bu Au

romb, népp génn di leen sargal.




Bi fukki waxtu di jot, la waa Ndéem egsi ci pénc mi. Oto Yaay Awa bi

di korne ca kaw, i ci sareet yi di sarxolle. Géwel bi wax ci rajo bi ca
kaw : « Waa Ndéem fiéw nafiu, na xumb. » Sabar yi jolli, fecckat yi
mel ni fiu rakkaaju, fiépp di taccu. Jamano jooju, kilifa yi jog teeru
leen, saafoonte ak fioom, daldi leen dalal.

Yaay Awa ak Baay Demba jappoo ay loxo di wér lang gi ngir déggal
seexo00 gi. Géwel yi di leen tagg, mbooloo mépp di taccu ak a fecc.
Bi Au noppee ba toog diir bu gatt, ndawal nguur gi, Kinne egsi.
Takk-der yu gbéor yi ak yu jigeen yi dar ko.

Naari boroom dékk yi ak meer bi gatandu ko ; saafoonte ak moom.
Naka fiu duggsi rekk, népp jog taxaw ; mu yékkati loxoom nuyu leen

daldi toog. Géwel bi wax ci rajo bi : « Na fiépp toog te déglu nu tambali

waxtaan wi. »

Népp dellu seen palaas, 1épp ne xeram. Géwel bi jél kaddu wax ne :
« Maa ngi leen di faan ngeen déglu te teewlu, bu kenn ruube waxtaan
wi. » Mu leeral téralinu bésu tey bi. Ne leen ginnaaw bu Imaam fiaanee,
Demba, Ayda, benn ndawu Ndéem, Awa, Meeru gox bi ak ndawal
nguur gi nooy jél kaddu. Diggante kaddu yu ne, dina am ay xumbaay :
sabar, woy ak wone cosaan.

Bi mu noppee, Imaan ne na ku ne faan ci diineem, daldi fiaanal
mbooloo mi.

Baay Demba nuyoo, dalal gan fi, wax mbégteem ci seexoo bi ak njarifi
li ci nekk. Bi muy jeexal, mu sant waa Ndéem ak kilifa yépp.

Bi kaddoom daanoo rekk, sabar yi sajj, seereer yi wone seen cosaan.
Pél yi duggsi ak seen i riiti, soose yi féll ak seen i koora, yuux yi jolli.

Jekki-jekki rekk, Faatu, way-laago bu Mbéri bi xaacu di woy ak baat

bu neex bi. Népp jég feelu ko.

Q\\%W

Mbooleem fi war a jél kaddu fiépp wax nafiu njarifiu seexoo bi. Ndawal
askan wi wax mbégteem ci xew-xew bi, naax leen, ni dina leen jappale.
Ndawal nguur gi ndokkeel fiaari dékk yi dolli ca ne : «Lii Aidpp a ko
war a roy. »

Ci kanamu ndawal nguur gi, fiaari boroom dékk yi fésal seexoo bi.
Nu joglante ay teraanga. Waa Ndéem jox waa Mbéri ag leget gu rafet
buy misaal jamm ak xéewal. Waa Mbéri jox waa Ndéem séru rabal
buy wone jamm ak yokkute. Mbooloo mi mépp di taccu ak a sarxolle.
Foofu la kureelu ndawi fiaari dékk yi séoboo ci biir géew bi def tiyaatar
ngir jEmmal seexoo bi.

Nu tambaliwaat xumbeel yi : waykat yi, taaxuraankat yi, riitikat yi, fecc-
kat yi di aylantoo géew bi. Bi fetti waxtu ci ngoon di jot, fiu séddale ar
yi ak la cay topp. Nu ai ba suur ku nekk Aibbi te yakkamti yeneen

yéngatu.

Mbooloo mi dajewaat nafu ci dibeer ji ngir seetaan lamb ju mag.
Tagantaan, mbéru Ndéem ak Simpi, mbéru Mbéri fiooy mujjee bére.
Ba laa Aeenti waxtu, areenu Mbéri bi fees dell ak ay seetaankat. Ni
far ak Tagantaan sol ay yére yu am fotoom, fii and ak Simpi naka
noonu.

Ab diir, Simpi daldi féll, ndénd yi sajj, yuuxu yi jolli muy cépp-céppi,
suq yi dar ko. Mu ngi takk ngembam ak jéoru ndombo, sol séru rabal,
tallal senooram, fiu koy sotti am soow. Mu wér géew bi di fecc, Réw
ci géwel bi, tuus, bakku daldi dem ca cummikaayam.

Taqgantaan jekki-jekki ne téll, sanni loxo yi, sabar yi jiin ko mu sallariiku,
suq yu jigeen feelu ko. Mu tuus, bakku tambalee def ay déebaadéebam.
Bi mbér yu ndaw yu géor yi jonantee ba noppi, yu jigeen yi jél ioom itam.
Bi timis di jubsi, ki yor atte bi, daldi mbiib, mbér yi songoo, Tagantaan

rinaan ko, sempi, caxabal, fét ko ci suuf. Foo tollu di dégg yuux yi

di jolli.




Laaj yi

Bi Awa séyee Ndéem, naka la Aadama def ?
Nan la faari dékk yi def ba amal seexoo bi ?
Lan moo |ékkale naari dékk yi ba tax seen seexoo yomb ?

Lan njangat ngeen am ci seexoo fiaari dékk yi ?




Yarub maam




Yarub maam

Baay Musaa Juuf kilifa gu mag la, dékkoon Sandeem ca Siin. Amoon
na Reenti soxna ak njaboot gu géor ak gu jigeen. Njole moo nekkoon
Aaareelu soxnaam. Séy nanu fukki at ak juroom amunu takkandeer.
Jambaar la woon lool ndax fonk sérifiam ak farlu ci liggeeyu kér gi ak
tool yi. Waa dékk bi di ko waxtaane lu bari ndax mbiram dafa

leen jaaxal. Dafa doon wér di fiaanlu, Baay Musaa it daan na ko jox

ay saafara.

Fekkoon na mu séy ak faari gdor, waaye amu ci benn doom. Wujjam
yi di ko jéw ak a léebu naan dafa aay-gaaf. Bu ko defee mu dugg
néegam jooy ba simboo ay rongoofam. Sérifi Musaa naan ko :
« Munal, ku mui muun. »

Benn bés, Njole nelaw ba yandoor, genn kaddu gu kawe di baamu aw
turam. Naan ko : « Dinga am doom ju géor, ju gudd fan te barkeel. »
Mu tiit ne béret gisul dara, nelawaatul ba bét set. Mu xéy nettali ko
Baay Musaa, mu ne ko : «Rafetal njort.» Amul sax at, Njole wésin
doom ju géor. Bi xibaar bi tasee ci dékk bi, kér gi fees dell ak ay nit.
Maggati seereer yi, yu wolof yi ak yu pulaar yi joxe ay tegtal yuy
tax mu dund. Am ku wax ne : « Nafiu root juroom-fiaari ndoxi teen

yu bokkul, sang ko ci fetti fan. » Baay Musaa tudde ko Cerno, benn

xaritam. Diiru weer, coow li ne kurr ci dékk bi. Mbokk yi di baagante

di ko ndokkeelsi, ku nekk di Aaan.




Njole am mbégte mu réy and ak yaakaar. Cerno nekk ku rafet,

ba noppi xees pecc. Bu jooyee mu daw, bu feebaree mu boot di naxantoo
wuti kér doktoor. Maam Satu jége réewu taax ne dafay yébbu Cerno
Ndakaaru lagi ko fa. Njole jooy bay sérxét ndax di xalaat caccum
gune yi. Baay Musaa léemu Cerno bindal ko téere muslaay ngir waniii
njaqare yaay Njole.

Bi Auy génn, yaay Njole mar jé bi, xotti aw sagar ci ab séram. Maam
Satu takk ko ci loxo ndeyjooram ndax ban mu gelu ko. Timis, oto bi
yegg Ndakaaru, fiu wacc jél daamar gu ndaw mu yébbu leen Pikin.

Naka fiu gaare karce Baay Laay, gune yi wér leen, iiépp di xool Cerno.

Maam Satu jox leen banaana yi mu leen jéndaloon ci yoon wi.




Baay Laay, karce bu mag la, am xeet yu wuute te bari ay daara. Suba

teel, Astu jél ay beekeem and ak Abdu magam jangi. Karce bi xumb
na lool waaye waxtu njang doo gis benn xale. Ni am laago sax, muy
gbor, muy jigeen, iépp ay x&€y jangi. Daaray fioom Astu, at mu nekk
Samba mooy gaddu raaya wi, te sax du gis. Guney kér gi népp a xéy
jongi waaye Maam Satu nanguwul Cerno dem fenn. Bu ndékkee ne
menn ba ngoon jot.

Bu fibbisee dafay tilim, yére yi xotteeku, karaw gi ni cuq te du sangu
mukk. Bu an bi tegee mbaa reer bi, Cerno di yéotu ak di teggi ndawal

gi. Waa kér gi yépp di xoolante te kenn du wax ndax ragal Maam

Satu. Népp daldi ko far bérgal.




Cerno def na at ci kér gi, lu ko neex, neex maamam. Jangalufiu ko

yaruiiu ko ba romb na fieenti atam. Bés bu ne, muy lémbe kér gi, di
noggatu xale yi. Am kuy léebu wax ne : « Ku yar sa xar bu maggee,
yaw lay jékk a daan. »

Maam Paate xéy lapp ko, fanaanal ko néegam ba asamaan set, mu
yobbu ko daaray Baay Méodu. Jawrif ji jox ko alluwa, boole ko ak
Soxna Aysa ngir mu dalal ko. Soxna Aysa ku mén alxuraan la, te rafet
xalima.

Daara jaa ngi fees dell ak ay dongo yu géor ak yu jigeen, ku nekk di
nafar. Ni am laago am na ku leen di saytu waaye jambaar lafiu lool ci

njang mi. Ngoon gu ne, Baay Méodu dajale ndongo yi, fiu setal daara ji,

Aépp tari ba jeexal mu yewwi leen.

Cerno, fiaari fan la xéy, netteel ba mu ne tirr biir Pikin, Aaari fan
fanaansiwul. Népp jaaxle, Maam Satu di jalu rekk ba yagg mu ser ne
dall ci suuf. Dékkandoo yi di ko défal, mu mujj réccu yar bu bon bi mu
yar Cerno. Maam Paate am mbetteel lool ndax Cerno li muy |éej-1éej,
masul fanaan all. Waa kér gi wér ba sonn, mujj yéene ko ci rajo yi ak
tele yi.

Suba teel, Yaay Njole dégg laajte bi ci xibaar yi, salliiru ba nit fi fees
kér gi. Ku lagj lu xew, Baay Musaa ne la Cerno moo réer ca Ndakaaru,
népp di jooyoo. Mu ni leen : «Neeleen tekk, ku ne tekk, tekk won
la aw yoon.» Mu dugg néegam def listixaar. Ab diir, mu génn ne :

« Santleen, dina feeri bu soobee Yalla. » Wujji Njole yi di waxante ci

bét, Baay Musaa ak Yaay Njole waaj, wuti réewu taax.




Kaar bi fiu dugg gaaw na lool waaye lu mu daw rekk, Au xeeb ndax

kumpa gi leen japp. Bi fiu duggee ci kér gi rekk, jooyoo yi tambaleeti.
Kenn talul a nuyoonte waaye Baay Musaa mu ngi leen di waar. Maam
Paate ménul siggi ndax gacce, xamul lu muy wax. Maam Satu di waxtu
mel ni ku jéfur mujj di jiid tuuma Baay Musaa ci kanamu gan Ai. Nu
jekki rekk, génn géor duggsi and ak Cerno. Népp jégandoo, ku ne sag
xarkanam di belli mbégte.

Yaay Njole moom laxasu Cerno di kat-kati, di lox. Géor gi nettali
anam yi mu ko fekk ba yébbu ko kéram. Mu wax ne : « xale yi leegi
dafioo am ay yelleef te fiépp a war a sammoonte ak fioom. » Baay

Musaa sant goéor gi, ne leen dafay yébbu Cerno ndax Wolof Njaay

nee na: « Fagaru moo gén faju. »




Timis, Aiu gonte Ndakaaru, bi fiuy yegg Sandeem, suuf sedd na guyy.

Baay Musaa wax yaay Njole ne ko : « Damaa bégg nga bayyi ma ak
Cerno ma jammarloo ak moom. »

Yaay Njole ne ko : « Man masumaa juyoo ak sa ndigal. »

Baay Musaa ne ko : « Damaa bégg mu jang, def ci réer, tekki ni Aépp. »
Yaay Njole ne: « Ahdkey, waaye faww nga sangat ko ndax fakkul
mu ame cat. »

Bi Cerno riéwee, Mu ne ko : « Cerno gdor-gdorlul, soo béggee bayre,
dangay fexe ba baay ree. »

Mu dolli ci ne : « Waaw Cerno, bi nga réeree, foo doon fanaan ak loo
doon dunde 7 »

Cerno ne ko : « Ci ron taabal yi laa doon fanaan di yalwaan di dunde. »
Baay Musaa dar gémmif gi, japp loxoom wuti daaray Baay Seex. Noo

ngi fekk ndongo yi sappe, ku ne uuf alluwam di jang. Baay Musaa ne

ko dafay sakku mu mokkal lu mu néew-néew xaaju suuf balaa mat at.

Baay Seex, sérifi bu xaran la ci taggat xale. Dafa beru ak Cerno, di
ko neexal, ba miinal ko boppam. Mu laaj ko lu yagg daldi ko jébbal
jawrifiu daara ji. Maalig dalal ko bind bu bees, ne Ami na ko jappale.
Ndekete Cerno ku neex xel la, lu Au ko xéy bindal bu yendoo mokkal
ko. Jawrifiam di ko bayyi xel bu baax ci njalbeen gi. Cerno jékki-jékki
daw ba am fRetti fan. Baay Seex xibaar ko Baay Musaa; mu tang lool,
xale yi wér ko ba gis ko.

Naka muy fiéw, mu futti mbubb mi, fégg ko ay ndombo ba muy salliiru.
Bi mu dellusee, fiu té€j ko suba ba ngoon, sang ko ak saafara, jox ko

kiis mu naan. Cerno gén a farlu ci njang mi, dawatul, boole ci gaaw a

mokkal.

Matul at sax, Cerno jeexal xaaju suuf bi, ba mujj nekk jawrif ni Ami.
Benn bés, Baay Seex natt dongo yépp ngir waajal ab jonante. Mu tann
Cerno, Ami ak fAaari way-laago : Daam ak Koddu. Yaay Sooda, seen
ndeyu daara, xottil leen yére yu rafet ngir sargal leen. Waxtu
yoor-yoor, kaan yi sappe ngir teewlu njang mi. Bi Daam ak Koddu di
tari, baas baa ngi riir ndax jéll yi ak jooy yi. Ami itam duggsi ak ay
feemam, Répp seen xol tooy.

Waaye, bi Cerno yeggee ba jéoru ak baat bu neex bi te leer, iépp a ne
xerem. Baay Musaa yikkat fi mu toog ndax bég. Bi fiépp taree ba
noppi, sérin si Iélu ab diir, Au wax ne Cerno moo jél raaya wi. Koddu

topp ci ak Faati, moom mi nekk ci jeneen daara. Népp di leen jox ay

neexal.

Baay Seex mottali na yéene Baay Musaa ci Cerno ba mu sant ko
lool. Mu diisoo ak moom ndax bégg mu jangi ekool, ndegam dugg
na juroom-fiaari atam. Baay Seex béggul dara ci ekool waaye Baay
Musaa xamal ko ne jamano ji moo ko laaj. Ci altine ji, Cerno dugg
ekool, and ak farlu lool, xel mu neex ak cawarte. Natt yépp, mooy
jiitu, Aépp di ko mbamb. Cerno mel ni ak njuuma, mujj jeexal njangam
suuf mi ci fetteelu atam.

At mu jot, Au jox ko ay neexal ci jonante yi moom ak elew bu tudd
Buso. Natti njeextal yépp, ba ci bag, jéggi na leen and ak tagg.
Nguuru Senegaal yébbu ko réewu Tugél mu géstu ji xam-xamu paj.

Yaay Njole di tuuru rab yi ak di def ay déebaadéeb ngir lu ko aar. Dafa

mujj wéet lool, boole ca dékk ci ay xalaat.




Cerno jél na abiyon ba yegg Tugél te amul benn gallankoor. Amagul

sax at, mu sasoo dundu kér gi ak soxlaay njaboot gi yépp. Wujju
yaayam mujj am yaraange ndax danoo dékkoon di nofinantal
yaayam. Cerno i muy jangandool Aiépp ba ci tubaab yi sax moo leen
gén a xeren. Réewu Tugél gépp mujj di yéem xam-xamam ci wallu pa;.
Bi njangam jeexee, nguuru Tugél sargal ko, jox ko liggeey bu kawe mu
gantu leen.

Bi mu jékkee fiibbisi, jox na baayaam, Yaay Njole ak Baay Seex ku ne
paasu Makka. Yaay Njole fattaliku waxi rawaan ba : « Benn doom
lay doon, dina gudd fan, dina barkeel. »

Cerno wacc Sandeem and ak neenti Tubaab, may dékk bi ab lopitaal,
ab ekool ak ay ndimbal. Waa dékk bi di fecc, di taasu, fii di sant, di

naan, fii di ko nee. Yaay Njole kontaan lool. Baay Musaa ne leen :

«Jaboot ku ko fiee tay, mas nga koo yérém. »




Laaj yi

1 BiCerno juddoo, lan lafiu xalaat a def ngir mu dund ?
2 Lan mooy wone ci nettali bi ne Cerno dafa léejoon ?
3 Lan mooy wone ci nettali bi ne Baay Musaa am na xam-xam ?

4  Lu ngeen taatane ci mbiru yar ginnaaw bi ngeen jangee

jaar-jaari Cerno yi ?




